
Verkáætlun 
Okkar leikskóli 2024 

 
Leikskólinn Kópahvoll er við Bjarnhólastíg 26 og stendur á hæð rétt við Víghólinn, sem er friðað svæði. 
Leikskólinn Kópahvoll var opnaður 11.maí 1970 og var hann fyrsti leikskólinn sem byggður er sem slíkur 

í Kópavogi.  Í dag dvelja 74 börn í Kópahvoli og eru fjórar deildir við skólann. Á skólaárinu 2023 - 2024 
eru einungis þrír árgangar í leikskólanum og skiptast þau sem hér segir: 

• Krummadeild, árgangur 2018 og 2019 
• Ugludeild, árgangur 2020 
• Spóadeild, árgangur 2018 og 2019 
• Lóudeild, árgangur 2019 

Markmið og tilgangur verkefnisins Okkar leikskóli gengur út á að gefa börnunum í leikskólanum 
ákvörðunarrétt um hvernig þau vilja nýta ákveðna fjárupphæð árlega til að bæta aðstöðu þeirra í 
leikskólanum. Með verkefninu er einnig verið að efla lýðræðislega virkni barnanna og fá þau til að huga 
að þróun á eigin umhverfi.  
 
Virk þátttaka barna í ákvarðanatöku byggir upp markvissa þekkingu og styrkir getu þeirra til að verða 
gagnrýnir, virkir og hæfir þátttakendur í jafnréttis- og lýðræðisþjóðfélagi. Með því að vinna markvisst 
með lýðræði eflum við félagshæfni barna og þau læra að hlusta og bera virðingu fyrir fyrir ólíkum 
skoðunum og móta sínar eigin.  
 
Ákveðið var skipulagsdaginn 26. janúar 2024 að setja saman teymi sem myndi útfæra framkvæmdina 
á verkefninu. Einn starfsmaður af hverri deild bauð sig fram í teymið og var fyrsti fundur haldin 30. 
janúar 2024. Á fundinum var rætt um hver væri besta leiðin í framkvæmd á verkefninu og varð 
niðurstaðan neðangreind. Ákveðið var í framhaldi að verkefnið verði ávallt framkvæmt í september ár 
hvert.  
 

 
 
Ákveðið var að hefja verkefnið með þeim hætti að funda með 
börnunum á hverri deild fyrir sig og nota hugarkort til stuðnings í 
samræðunum.  
 
 
 
 

 
Ýmsar hugmyndir komu fram á hugarkortunum og í framhaldi af því 
var tekið samtal með börnunum þar sem reynt var að þrengja 
hugmyndir þeirra niður í tvær hugmyndir á hverri deild. Fljótlega 
áttuðum við okkur á því að of mikið yrði fyrir börnin að kjósa úr átta 
hugmyndum og því var ákveðið að ein hugmynd frá hverri deild yrði 
lögð fyrir í allsherjar kosningu.   
 
 
 



 
 
Útbúnir voru fjórir kassar með mynd af þeim 
hugmyndum sem komu af hverri deild og 
útbúnir miðar fyrir hvert og eitt barn með 
krossi á. Í framhaldi fengu börnin að kjósa 
með því að stinga sínum miða í kassann með 
þeirri hugmynd sem þau vildu helst. 
Kosningin var að sjálfsögðu leynileg.  
 
 

Þær hugmyndir sem komu í þetta skiptið voru gróðurhús, fótboltamark, 
fleiri búningar í leikskólann og Húsdýragarðurinn. 
 
Þegar öll börn skólans voru búin að kjósa lá fyrir að Húsdýragarðurinn fékk 
meirihluta atkvæði þetta árið.  
 
Verkefnið er í þróun og höfum við í huga fyrir næsta ár að reyna að beina 
athyglinni frekar að nánasta umhverfi svo fjárhæðin nýtist í skólaumhverfi 
barnanna.  
 
 

 
Unnið af stjórnendateymi Kópahvols  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 


